
Besteren bizkarretik 
nai dubenak bizi, 
ez baitu bear azken 
onikan ikusi; 

ez  da naidana beti 
egitea aski, 
zuzen ezdabillena 
irtengo da gaizki. 

ERBIYAK, KONEJUBAK ETA BESTE PISTIYAK 

Erbiyakin konejuk 
pozgira aundiyan, 
zebiltzala eztayak 
ospatzen mendiyan, 
choko batetik esan 
zuben akuriyak: 
—jaunak, mugiera bat 
egindu mendiyak;— 
eta izuturikan 
itz aretaz denak, 
utzi zituzten beren 
josta festa lenak: 
segiruban erbi bat 
goitikan jachirik, 
miratzera bietan 
ore zan mugirik, 
eta topaturikan 
satorra zuloan, 
esan zion, ia zer 
lan ari zuben an; 
zertan zan modu artan 
zulaketan ari, 
zimendubak urratzen 
mendi aundiyari; 
arrek ginbeletatu 
ziolako oña, 
zala mugitu mendi 

aundiyaren gana; 
eta izuz igorik 
segiruban goora, 
otsegin zuben:—jaunak 
orain da denbora, 
goazen aguro goazen 
ezkuta gaitezen, 
mendi yaren azpiyan 
lertu ezgaitezen; 
itzuli emendikan 
gaitean arbiya, 
erortzera dijoa 
segiran mendiya; 
eta ura aitzeaz 
pelotaren gisan 
kuskurturik trikuba 
amilka asi zan; 
eta chimu, arbolan 
danzan zebillena 
ere, eroririkan 
kolpatu zan dena: 
non esan zuben, berriz 
orduban erbiyak: 
bai, nik esanak dire 

irtengo egiyak, 
ara non asi diran 
arriyak amiltzen, 

ara arbol aundiyak 
oñetik mugitzen; 
eta izuz asirik 
besteakin bera, 
jeisten zilipurdika 
mendi artan beera, 
eta arkiturikan 

be arretan ura, 

ichumenean zuten 
saltatu putzura. 
Bigaramon goizean 
egunak argiya 

eman zuben denboran 
zutikan mendiya 
ikusirik, bizirik 
gelditu ziranak, 
joan ziran miratzera 
satorraren lanak; 

eta non billatuko 
zuten lur aulduba, 
mendiyaren zimendu 
osoa galduba: 
arkitu zuten lasai 
pachara osoan, 
satorra zurrungaka 

lo bere zuloan. 

. . . . . . . 

Onek erakusten du 
bide aundi gabe, 
egin oigerala maiz 
ikararen jabe; 
ez sinisteko golpez 
entzuten dan dena, 
begiramen piska bat 
jartzeko aurrena. 

